
Co po’n pa ti dì prugres,
sce l porta cun se destruzion.
Co po’n pa ti dì prugres,
y nëus nia scialdi n` sention.

Chësc ne sons boni de capì.

Co po’n pa ti dì prugres,
sce l porta cun se destruzion.
Co po’n pa ti dì prugres,
sce pesc resta me na ilujion.

Co po’n pa ti dì suzes,
cun dut c`ch`l à custà.
Co po’n pa ti dì suzes,
cun tan de duel ch`l à purtà.

Chësc ne sons boni de capì.

Iel pa n juech per te, me n pom druché
y lascé che l suzed.
Me n numer che n` te fej no ciaut no freit.
Ma sce na oma cun si mut tl brac
fossa tlo dan te,
fossess’a iló ënghe me nsci bon de ti l to



y ti di „dann culaterel,
chësc muessa vester“?
Co – chësc muessa vester?

Chësc ne ulons nëus nia capì.




